
GOUVÈNÈ HOCHUL ANONSE ACHÈVMAN PWOJÈ RANPLASMAN PON 5 MILYON 
DOLA SOU TRHUWAY LA NAN KONTE ONONDAGA  

  
Pon Schepps Corners Road la te ranplase avèk yon nouvo estrikti  

  
Amelyorasyon sekirite yo enkli ogmante distans vètikal pou diminye risk kolizyon 

sou pon an  
  

Yo te fini pwojè a atan epi yo te respekte bidjè a  
  
  
Gouvènè Kathy Hochul te anonse jodi a achèvman yon pwojè ranplasman pon pou 5 
milyon dola sou New York State Thruway (Otowout Eta Nouyòk) nan Konte Onandaga. 
Pon Schepps Corners Road la nan Vil Manlius (poto kilometrik 274.4) te ranplase avèk 
yon nouvo estrikti modèn. Yo te fini travay la atan epi yo te respekte bidjè a.  
  
 "Envesti nan enfrastrikti enpòtan se envesti nan sekirite ak konektivite kominote nou 
yo," Gouvènè Hochul te deklare. "Ranplasman pon sa a pral bay moun ki nan Sant 
Nouyòk yo nòm kalite siperyè yo merite, e nou fyè dèske li te fini atan epi yo te respekte 
bidjè a."  
  
Nouvo pon an gen plis distans vètikal ki soti 14'5" rive 16'11" pou diminye chòk sou pon 
veyikil ki twò wo yo koze. Depi 2020, yo te rapòte 224 kolizyon pon sou sistèm 570 mil 
(917 km) Thruway Eta Nouyòk, enkli 46 kolizyon pon yo te rapòte nan 2024 sèlman. 
Ogmante distans vètikal la ansanm ak lòt inisyativ tankou kanpay sansibilizasyon piblik, 
siyal ki pi vizib epi ranfòse aplikasyon lwa, yo vize diminye kantite kolizyon pon yo sou 
wout la epi amelyore sekirite pou anplwaye otorite Thruway (Thruway Authority) yo ak 
otomobilis yo.  
  
Lòt amelyorasyon sekirite yo enkli akotman pi laj, nouvo ray gid sekirite ak yon sifas pou 
kondui ki amelyore. Pwojè a gen ladan tou amelyorasyon anviwònman nan pwoteksyon 
dlo k ap koule ak ewozyon pou benefisye marekaj ki tou pre yo tankou ajoute goutyè 
wòch nan chak kwen nouvo pon an ki pral ralanti kouran dlo epi filtre l lwen wout la. Yo 
te enstale tapi kontwòl ewozyon sou tout ranblè, pou etabli nouvo savann ki pral absòbe 
dlo lapli epi redwi ekoulman.  

Ansyen pon an te fè pati sistèm Thruway la epi li te konstwi an 1953. Anviwon 2,600 
veyikil pa jou vwayaje sou wout lokal la sou Thruway la.  
  
Slate Hill Constructors of Warners, NY te antreprenè pwojè a.  
  
Direktè Egzekitif Otorite Thruway Eta Nouyòk la, Frank G. Hoare, te deklare, 
"Pandan Otorite Thruway ap ranplase enfrastrikti ki vye sou sistèm nan, n ap atake 
aktivman prevalans kolizyon sou pon yo nan ogmante distans vètikal sou nouvo pon yo, 
amelyore sekirite pou otomobilis yo. Kliyan nou yo wè dola peyaj yo re-envesti nan 
sistèm nan gras ak pwojè ki modènize enfrastrikti nou an epi ki pèmèt Thruway rete 
youn nan otowout ki pi an sekirite nan nasyon an."  
  
Senatè Eta a, John W. Mannion, te deklare, "Nouvo pon Schepps Corners Road sou 
Thruway la pral redwi kolizyon pon danjere e ki koute chè epi kenbe kominote Konte 
Onondaga yo rete konekte an sekirite. Mwen felisite Gouvènè a ak Otorite Thruway 
paske yo te konplete amelyorasyon enfrastrikti enpòtan sa a atan epi yo te respekte 
bidjè a."  
  
Majistra Vilaj Minoa, William F. Brazill, te deklare, "Nan non Vilaj Minoa, mwen vle 
remèsye sensèman Gouvènè Hochul ak Otorite Thruway pou ranplasman pon Schepps 
Corners Road la. Pwojè sa a amelyore sekirite ak konektivite kominote nou an e nou 
vrèman apresye angajman Eta a pou sipòte ti kominote yo."  
  
Enfòmasyon sou Otorite Thruway  
Thruway Gouvènè Thomas E. Dewey la ki te konstwi nan kòmansman ane 1950 yo, se 
youn nan pi ansyen Sistèm Otowout Nasyonal Ant Eta yo epi youn nan wout peyaj ki pi 
long nan peyi a. Antretyen ak operasyon sistèm Thruway la finanse prensipalman pa 
mwayen peyaj. Otorite Thruway pa resevwa okenn lajan taks federal, eta oswa lokal epi 
jwenn peman nan men moun k ap kondui sou otowout la, tankou yon tyè nan chofè ki 
soti andeyò eta a.  
  
Pi gwo priyorite Otorite Thruway se sekirite anplwaye ak kliyan nou yo. An 2024, de 
anplwaye Otorite Thruway te mouri e yon lòt te blese gravman nan ensidan separe 
pandan yo t ap travay sou otowout la. Lavi anplwaye Otorite Thruway, travayè wout ak 
pèsonèl ijans depann de tout moun k ap vwayaje sou otowout la. Otomobilis yo ta dwe 
rete vijilan epi atantif pandan y ap kondwi, ralanti nan zòn travay yo epi pase akote lè yo 
wè yon veyikil sou bò wout la. Lwa Mete yo Sou Kote Eta a, ki te elaji an mas 2024, 
egzije chofè yo ralanti epi deplase pou bay pase tout veyikil ki kanpe sou wout la. 
Sekirite se yon responsablite pataje.  
  
Pou jwenn enfòmasyon deplasman ki ajou, nou ankouraje otomobilis yo telechaje 
 aplikasyon mobil la ki disponib pou telechaje gratis sou aparèy iPhone ak Android. 
Aplikasyon an bay otomobilis yo aksè dirèk nan tan reyèl ak asistans pou navigasyon 
pandan yo sou wout. Vwayajè yo ka vizite tou Kat entèaktif Otorite Thruway la ki 
prezante kamera trafik an dirèk Otomobilis yo kapab enskri tou pou resevwa imèl 
TRANSalert, ki bay dènye kondisyon trafik yo sou Thruway la.  

https://gcc02.safelinks.protection.outlook.com/?url=https%3A%2F%2Fwww.governor.ny.gov%2Fnews%2Fgovernor-hochul-reminds-new-yorkers-about-expanded-move-over-law-include-all-stopped-vehicles&data=05%7C02%7CRicardo.Pelaez%40otda.ny.gov%7C1e470b7654b24b61859708dd08cbe4e3%7Cf46cb8ea79004d108ceb80e8c1c81ee7%7C0%7C0%7C638676394003911968%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=Mhn0ZygY4sT97PjTa9BvwAUqV9aZICYxxdjoixW9FTQ%3D&reserved=0
https://gcc02.safelinks.protection.outlook.com/?url=https%3A%2F%2Fwww.thruway.ny.gov%2Ftravelers%2Fmobile-app.html&data=05%7C02%7CRicardo.Pelaez%40otda.ny.gov%7C1e470b7654b24b61859708dd08cbe4e3%7Cf46cb8ea79004d108ceb80e8c1c81ee7%7C0%7C0%7C638676394003932271%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=8PDo1vSvbaaK0wBq%2BvA3BrwvNqNKeGvGaRX5qpBdH2U%3D&reserved=0
https://gcc02.safelinks.protection.outlook.com/?url=https%3A%2F%2Fwww.thruway.ny.gov%2Ftravelers%2Fmap&data=05%7C02%7CRicardo.Pelaez%40otda.ny.gov%7C1e470b7654b24b61859708dd08cbe4e3%7Cf46cb8ea79004d108ceb80e8c1c81ee7%7C0%7C0%7C638676394003947909%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=2Ehgq1qid1fMMPX8s5idtkVcNKx1MMgdSNodZaHI6zI%3D&reserved=0
https://gcc02.safelinks.protection.outlook.com/?url=https%3A%2F%2Fwwwapps.thruway.ny.gov%2Ftas%2Findex.aspx&data=05%7C02%7CRicardo.Pelaez%40otda.ny.gov%7C1e470b7654b24b61859708dd08cbe4e3%7Cf46cb8ea79004d108ceb80e8c1c81ee7%7C0%7C0%7C638676394003962789%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=0RYNgjqXSKCPZojLCozrYMnFYBpD9ErZarq2dmMpc%2Bg%3D&reserved=0


  
Pou plis enfòmasyon, swiv Thruway la sou Facebook, X ak Instagram, oswa vizite 
sitwèb nou an.  

  
###  

  
  

Lòt nouvèl disponib sou sit www.governor.ny.gov 
Eta Nouyòk | Chanm Egzekitif | press.office@exec.ny.gov | 518.474.8418  

Enskri pou w jwenn mizajou Biwo Gouvènè a: ny.gov/signup | Voye tèks NEW YORK bay 81336 

